
MENTERI MENGALU-ALUKAN CADANGAN NGO UNTUK
MENINGKATKAN TAHAP KEHIDUPAN WARGA EMAS

Menteri Pembangunan Wanita, Keluarga dan Masyarakat, Dato’ Sri Hajah
Nancy Shukri mengalu-alukan cadangan dari pihak NGO serta mana-
mana pihak dalam usaha untuk meningkatkan tahap kehidupan warga
emas di negara Malaysia. Nancy juga telah menyatakan keperluan untuk
memastikan negara kita bersedia menjelang 2030 di mana negara kita

dijangka untuk mencapai status ‘negara tua’ atau ‘aged nation’.

Dalam sebuah kunjungan hormat bersama Malaysian Coalition on Ageing
(MCOA) yang diketuai oleh Tan Sri Lee Lam Thye, Nancy telah memuji
gabungan tersebut atas usaha mereka dalam memperjuangkan
peningkatan kehidupan warga emas di Malaysia. Antara isu-isu yang
telah dikemukakan oleh gabungan tersebut adalah isu keselamatan
sosial, kemudahan awam, gaya hidup penuaan aktif dan penyelarasan

perlesenan pusat penjagaan orang tua swasta.

Kementerian Pembangunan Wanita, Keluarga dan Masyarakat (KPWKM)
sedang dalam proses menyemak Pelan Tindakan Warga Emas Negara
(PTWEN) dan akan menjemput beberapa pihak NGO untuk memberi
pandangan supaya pelan tindakan bagi 2023 — 2030 inklusif dan

menyeluruh  demi  kesejahteraan warga emas negara Kkita.



KPWKM juga telah mendrafkan Rang Undang-Undang (RUU) Warga
Emas yang bertujuan untuk menjaga kesejahteraan warga emas. RUU
tersebut yang meliputi perlindungan kebajikan, perlindungan hak asasi

dan pemerkasaan warga emas dijangka akan dibentangkan pada 2024.

